
MAKTABGACHA TA’LIM TIZIMIDA INNOVATSION YONDASHUVNING USLUBIY                ASOSLARI 

VA PEDAGOGIK SHART-SHAROITLARI 

 

Boymirzayeva Shahnoza Olimjon qizi 

Qo‘qon Universiteti o‘qituvchisi 

 

Annotatsiya: Ushbu maqolada maktabgacha ta’lim tashkiloti tarbiyachisining innovatsion 

faoliyatini tizimli tashkil etishda zamonaviy pedagogik texnologiyalardan foydalanish va 

ommalashtirish usullari, maktabgacha ta’lim tashkilotida tarbiyachilarning inovatsion faoliyatini 

tizimli tashkil etishni rivojlantirish usullarni aniqlash, tarbiyachilarning kasbiy mahoratini 

oshirishni  ularni zamonaviy bilimlar bilan qurollantirish  haqida so'z boradi.  

Kalit so'zlar: Innovatsiya novatsiya,innovatsion faoliyat, pedagogik texnologiya 

Kirish: Bugungi kunda taraqqiyotimizning talablari asosida ta’lim standartlari 

takomillashtirilib, dasturlar modernizatsiya qilinib, ta’lim muassasalariga yetkazilib berilmoqda. 

Ta’lim muassasalarining moddiy bazalari jadallik bilan mustahkamlanmoqda. 

Har bir sohaga kirib kelgani kabi ta`lim sohasiga ham innovatsiya so`zi kirib keldi.Yangilik: 

g‘oya, aniq bir shaxs uchun yangilik, vosita (yangi metod). 

Innovatsiya:1)yangilanish, o‘zgarish; 2)biror-bir yangilikni kiritish; 3) yangilikni 

o‘zlashtirish jarayoni. Innovatsiya (inglizcha Innovation - yangilik kiritish) – tizim ichki tuzilishini 

o‘zgartirish, amaliyot va nazariyaning muhim qismi. Innovatsion jarayonning mazmuniy tomonini 

o‘z ichiga oladi (ilmiy g‘oyalar va ularning texnologiyalarini amaliyotga kiritish). 

Lug‘aviy jihatdan “innovatsiya” tushunchasi ingliz tilidan tarjima qilinganda(“innovation”) 

“yangilik kiritish” degan ma’noni anglatadi. “Innovatsiya” tushunchasi mazmunan aniq holatni 

ifodalaydi. 

Innovatsiya – muayyan tizimning ichki tuzilishini o‘zgartirishga qaratilgan faoliyat 

“O‘zbekiston Milliy ensiklopediyasi” da ko‘rsatilishicha, innovatsiya quyidagicha mazmun va 

tushunchalarga ega: 

“Innovatsiya (ingl. “innovationas” – kiritilgan yangilik, ixtiro) 

1) texnika va texnologiya avlodlarini almashtirishni ta’minlash uchun iqtisodiyotga 

sarflangan mablag‘lar; 

ilmiy-texnika yutuqlari va ilg‘or tajribalarga asoslangan texnika, texnologiya, boshqarish va 

mehnatni tashkil etish kabi sohalardagi yangiliklar, shuningdek, ularning turli sohalar va faoliyat 

doiralarida qo‘llanishi”. 

Innovatsion faoliyat – yangi ijtimoiy talablarning an’anaviy me’yorlarga mos kelmasligi 

yoki yangi shakllanayotgan g‘oyalarning mavjud g‘oyalarni inkor etishi natijasida vujudga 

keladigan majmuali muammolarni yechishga qaratilgan faoliyat hisoblanadi. 

Mazmunan innovatsion faoliyat ilmiy izlanishlar, ishlanmalar yaratish, tajriba- sinovishlari 

olib borish, fan-texnika yutuqlaridan foydalanish asosida yangi takomillashtirilgan mahsulotni 

yaratishdan iborat hisoblanadi. Innovatsion faoliyat shunday vositalar yordamida kechadigan 

holatki, bunda pedagogik yangilanish g‘oyasi paydo bo‘ladi. U sotsial holatga undan ta’limdagi 

yangilikni tug‘ilishi, paydo bo‘lishiga olib keladi. 

M.Jumаniyozovаning fikrichа, pedаgogik innovаtsion fаoliyаti quyidаgi belgilаr 

аsosidа nаmoyon bo‘lаdi: 

• ijodiy fаoliyаt fаlsаfаsini egаllаshgа intilish; 

• pedаgogik tаdqiqot metodlаrini egаllаsh; 

• muаlliflik konsepsiyаlаrini yаrаtish qobiliyаti; 

• tаjribа-sinovishlаrini rejаlаshtirish vа аmаlgа oshirа olish; 

• o‘zidаn boshqа tаdqiqotchi-pedаgoglаr tаjribаlаrini qo‘llаy olish; 

• hаmkаsblаr bilаn hаmkorlik; 

• fikr аlmаshish vа metodik yordаm ko‘rsаtа olishlik; 

• ziddiyаtlаrning oldini olish vа bаrtаrаf etish; 

Yаngiliklаrni izlаb toppish vа ulаrni o‘z shаroitigа moslаshtirib borishni innovаtsion 

fаoliyаtgа tаyyorlаshdа pedаgogik jаmoаdаgi psixologik muhit, jаmoа а’zolаrining qаy dаrаjаdа 

dunyo tа’limi bozoridаgi yаngiliklаrdаn xаbаrdor ekаnligi аsosiy hаrаkаtlаntiruvchi kuch 

hisoblаnаdi. Innovаtsion fаoliyаtining shаkllаnishidа pedаgogik jаmoаdа ijodiy muhitning аlohidа 

o‘rni borligini ko‘pchilik olimlаr tа’kidlаb o‘tаdilаr. Tа’lim oluvchilаrning novаtorlik xususiyаtlаri 

vа tа’lim jаrаyonidаgi yаngiliklаrgа bo‘lgаn ijobiy munosаbаtlаrigа qаrаb, K.Rodjers vа 

K.Аngelovskiy pedаgogik jаmoа а’zolаrini        beshtа guruhgа аjrаtishni tаklif etаdilаr. 

1.Novаtorlаr. 

2.Eski g‘oyаlаrni аmаlgа oshiruvchilаr. 

3.Eski g‘oyаlаrni аmаlgа oshirishni mа’qul ko‘ruvchilаr (аksаriyаt holаtlаrdа ulаr 

ko‘pchilikni tаshkil etаdilаr). 

4.Yаngi g‘oyаlаrni аmаlgа oshirishni mа’qul ko‘ruvchilаr (hozirdа ulаrning soni hаm ortib 

bormoqdа). 

5.Ikkilаnuvchilаr: Tа’lim sifаtini oshirish jаmiyаtning bаrchа jаbhаlаridа hаyotni 

yаxshilаsh vа fаrovon turmush kechirishgа olib kelаdi. Tа’lim sifаtini oshirishning sаmаrаli 

vositаsi yаngilik kiritish bo‘lgаnligi uchun hаm rivojlаngаn dаvlаtlаr tа’lim jаrаyonigа uzluksiz 

yаngilik kiritishgа hаrаkаt qilаdilаr. 

Taraqqiy etgan davlatlar tajribasi shuni ko‘rsatadiki, innovatsion jarayonlarda ta’lim 

tizimidagi barcha bo‘g‘inlarning faol ishtirok etishlari ko‘zga tashlanadi. Yurtimizda pedagogik 

innovatsiyalarni rivojlantirish muammolari ustida ilmiy- tadqiqot ishlari olib borilmoqda. 

Quyidagi pedagog olimlardan N.Azizxo‘jayeva, N.Sayidiahmedov, K.Zaripov, M.Ochilov, O‘.Tolipov, 

M.Usmonboyeva, M.Jumaniyozova va boshqalarni misol qilib keltirish mumkin. 

Lekin, ko‘pgina mamlakatlar tajribalari shuni ko‘rsatadiki, innovatsion jarayonlarda 

yuqoridan pastga qarab harakatlansa va bunda bo‘ysunuvchi ijrochisi, ya’ni yangilikning faqat 

iste’molchisi bo‘lib qolsa, u holda bu jarayon ma’muriy xarakterga ega bo‘ladi. 

Darsga eng so‘nggi yangiliklarni olib kirib, innovatsion faoliyatga tayyor bo‘lib, ta’lim 

oluvchiga qiziqarli va uning ehtiyojiga mos ravishda tashkil etsagina, sifat va samaradorlikni 

kafolatlash mumkin. 

Ta’limning o‘zgaruvchanligi zamonaviy ta’lim tizimini rivojlantirishning asosiy tamoyillari 

va yo‘nalishlaridan biri hisoblanadi. Bu esa ta’lim jarayoninig sifatini ta’minlaydi va maktabgacha 

yoshdagi bolalarning ijtimoiy-shaxsiy rivojlanishi uchun aqliy va jismoniy salomatligini, individual 

ijodiy rivojlanish troyektoriyasini, maktabda o‘qitishga pedagogik va psixologik tayyorgarlikni 

amalga oshirish va atrof muhitga moslashishini hisobga olgan holda optimal sharoitlarni 

yaratadigan dasturning o‘zgaruvchan qismidir. 

Shuningdek, dinamik o‘zgaruvchan dunyo sharoitida inson hayotining barcha sohalariga 

yangi texnologiyalar joriy etilmoqda. Tadqiqotchilar zamonaviy maktabgacha yoshdagi 

bolalarning 65% kelajakda mavjud kasblarga ega bo‘lishga ishonishadi. Kelajakda yosh 

mutahassislar tabiiy fanlar va muhandislik kabi turli texnologik sohalardan malaka va 

koʻnikmalarga muhtoj bo‘ladi. 

Xulosa: 

Bugungi kunda tarbiyachi innovatsion faoliyatini tizimli tashkil etishi uchun yangilik 

yaratishi, yangi bilimlarni o‘zlashtirishi, yangilikni o‘z faoliyatida qo‘llashdan cho’chimasligi 

darkor.Maktabgagacha ta`lim tashkilotlarida tarbiyachining innovatorligini rivojlantirish uchun 

sharoitlar yaratish lozim. Qachonki qulay sharoitda tarbiyachida yangi g‘oyalar, tizim yoki faoliyat 

yo‘nalishini o‘zgartirishga qaratilgan aniq maqsadlar, noan’anaviy yondashuvlar, odatiy bo‘lmagan 

tashabbuslar, ilg‘or ish uslublari namoyon bo`lishi mumkin. 

